Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, herritarren erantzukizun fiskala eta iruzurraren aurkako borroka indartzeko foru lege bidez aurreikusitako hezkuntza-jarduketen egoerari buruzkoa. Galdera argitaratu zen 2016ko apirilaren 18ko 53. Nafarroako Parlamentuko Aldizkari Ofizialean.

Iruñean, 2016ko maiatzaren 9an

Lehendakaria: Ainhoa Aznárez Igarza

ERANTZUNA

EH Bildu parlamentu-taldeak aurkeztutako 9-16/PES-00147 galderari dagokionez, Nafarroako Gobernuko Hezkuntzako kontseilariak honako informazio hau ematen du:

Hezkuntza Departamentuak bilerak eta harremanak izan ditu Nafarroako Foru Ogasunarekin, eta material diagnostikoak landu eta egokitzeko eta maila eta talde pilotu egokienak identifikatzeko fasean dago, hortik aurrera heziketa zibiko eta tributarioari buruzko material horiek didaktikoki ustiatzen hasteko. Aztertzen ari diren materialak lehen hezkuntzako, bigarren hezkuntzako eta batxilergoko maila desberdinetarako dauden diseinatuta, eta honako gai hauek lantzen dituzte:

1.- Zertarako dira zergak?

2.- Nork ordaintzen dituen zergak?

3.- Zer zerga daude?

4.- Zer dira aduanak?

5.- Nork biltzen ditu zergak eta nork kontrolatzen aduanak?

6.- Noiztik daude zergak?

Hezkuntza-ekintza hauen ezarpena pixkanaka eginen da. Lehenengo fase batean, ekonomiarekin edo ekintzailetzarekin lotutako gaietan interes berezia eduki duten edo daukaten ikastetxeei eskainiko zaie, proiektuak lantzeko unitate didaktikoen edo materialen egokitasuna ebaluatu ahal izateko. Behin lehenengo fasea ebaluatuta, zabalpen edo ezarpen orokorrari buruzko erabakiak hartuko dira.

Iruñean, 2016ko maiatzaren 9an.

Hezkuntzako Kontseilaria: José Luis Mendoza Peña

